Ամփոփաթերթ

	Արդարադատության նախարարություն
11.09.2018թ.N 02/622290-18
	1.Առաջարկում ենք նախագծի 1-ին կետից հանել համապատասխան քաղաքացիների անձնագրային տվյալները՝ նկատի ունենալով «Անձնական տվյալների պաշտպանության մասին» օրենքի 8-րդ հոդվածի պահանջները, համաձայն որոնց՝ անձնական տվյալներ մշակելը օրինական է, եթե տվյալները մշակվել են օրենքի պահանջների պահպանմամբ, և տվյալների սուբյեկտը տվել է իր համաձայնությունը, բացառությամբ օրենքով ուղղակիորեն նախատեսված դեպքերի, կամ մշակվող տվյալները ձեռք են բերվել անձնական տվյալների հանրամատչելի աղբյուրներից:

2. Նախագծում անհրաժեշտ է նախատեսել Հայաստանի Հանրապետության  կառավարության 2017 թվականի դեկտեմբերի 28-ի N 1717-Ն որոշման մեջ նախագծից բխող փոփոխություններ կատարելու վերաբերյալ դրույթներ:
	Ընդունվել է:
Ընդունվել է:
	Նախագծից հանվել են  համապատասխան քաղաքացիների անձնագրային տվյալները:
Նախագծում լրացվել է համապատասխան դրույթ` ՀՀ կառավարության 28.12.2017թ. N 1717-Ն որոշման մեջ լրացումներ կատարելու վերաբերյալ: 

 

	Ֆինանսների նախարարություն

13.09.2018թ. N01/9-4/16559-18
	1.Նախագիծը չի ներկայացվել ՀՀ կառավարության 28.12.2017թ. N 1717-Ն որոշման 4-րդ կետի 10-րդ ենթակետի պահանջներին համապատասխան: Մասնավորապես, չեն ներկայացվել տեղեկատվություն` նշված հատկացման հասցեատեր հանդիսացող ոլորտին ՀՀ 2018 թվականի պետական բյուջեով նախատեսված հատկացումներից ՀՀ կառավարության պահուստային ֆոնդ նույն չափի գումար վերաբաշխելու հնարավորության մասին, ինչպես նաև Նախագծին կից չեն ներկայացվել իրականացվելիք ծրագիրը (միջոցառումը) բնութագրող արդյունքի ցուցանիշների եռամսյակային (աճողական) կանխատեսումը:  

2.Միաժամանակ հայտնում ենք, որ ՀՀ առողջապահության նախարարության գծով ՀՀ 2018թ. պետական բյուջեի միայն «Մարդասիրական օգնության կարգով ստացվող դեղերի և դեղագործական արտադրանքի ստացման, մաքսազերծման և բաշխման ծառայություններ» ծրագրով ՀՀ 2018թ. պետական բյուջեով նախատեսված 58,867.4 հազ. դրամի դիմաց ս.թ. սեպտեմբերի 12-ի դրությամբ կատարվել է 13,815.0 հազ. դրամի ծախս, որի արդյունքում մնացորդը կազմում է 45,052.4 հազ. դրամ:

3.Բացի այդ, առաջարկում ենք Նախագծում ավելացնել նաև համապատասխան դրույթ՝ ՀՀ կառավարության 2017 թ. դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման N 11 հավելվածի 1-ին և 2-րդ սյունակներում փոփոխություններ կատարելու վերաբերյալ: 


	Չի ընդունվել:
Չի ընդունվել:
Ընդունվել է:
	Նախագիծը չի ենթադրում կառավարության պահուստային ֆոնդից հատկացումների հասցեատեր հանդիսացող ոլորտներին ՀՀ 2018 թվականի պետական բյուջեով նախատեսված հատկացումներից կառավարության պահուստային ֆոնդ նույն չափի գումարի վերաբաշխում, քանի որ նշված ծախսերը հանդիսանում են պետական բյուջեում չկանխատեսված ելքեր, և համաձայն «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի կարող են ֆինանսավորվել կառավարության պահուստային ֆոնդից:
«Մարդասիրական օգնության հանրապետական կենտրոն» ՊՈԱԿ-ի պայմանագրային պարտավորությունները նախատեսում են մարդասիրական կարգով ստացած բեռների տեղափոխում ՀՀ սահմանից և դրանց պահպանում է ՀՀ տարածքում, մինչդեռ խնդրո առարկա բեռները շուրջ 3 ամիս պահվել և պահպանվել են Փոթի նավահանգստի տարածքում և այնտեղից էլ տեղափոխվել են Հայաստան: Բեռների ստացման նման ձգձգումը պայմանավորված է եղել այն հանգամանքով, որ դրան իսկզբանե նախատեսված են եղել «Լույս» հիմնադրամի համար: Սակայն վերջինիս գործունեության դադարեցման պատճառով տեղի է ունեցել բեռնեռի հասցեատիրոջ փոփոխություն, (նոր հասցեատերն է առողջապահության նախարարությունը) ինչի համար էլ պահանջվել է որոշակի ժամանակ:
Նախագծում լրացվել է համապատասխան դրույթ` ՀՀ կառավարության 28.12.2017թ. N 1717-Ն որոշման մեջ լրացումներ կատարելու վերաբերյալ: 



	Արտաքին գործերի նախարարություն 14.09.2018թ. N1117/1182-18
	ՀՀ Արտաքին գործերի նախարարությունը Վրաստանում վթարի հետևանքով տուժած ՀՀ քաղաքացիներին փոխհատուցում տրամադրելու վերաբերյալ ՀՀ կառավարության որոշման նախագծի վերաբերյալ առարկություններ չունի:


	
	

	Արտաքին գործերի նախարարություն 20.09.2018թ. 1117/1605-18
	1. Առաջարկում ենք որոշման նախագծի 1-ին կետը խմբագրել հետևյալ կերպ՝

«1. 2018 թվականի օգոստոսի 20-ին Վրաստանի Հանրապետության տարածքում տեղի ունեցած ավտովթարի հետևանքով տուժած ՀՀ քաղաքացիներ Գարեգին Վարդանյանի, Անդրանիկ Գինոսյանի և Արփինե Մամյանի`  Վրաստանում ստացած բժշկական օգնության և սպասարկման ծախսերը անմիջականորեն հիվանդանոցին փոխհատուցման նպատակով առողջապահության նախարարությանը 2018 թվականի ինն ամսում հատկացնել 7,952.0 հազ. դրամ՝ Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ պետական կառավարման հատվածին» հոդվածով):»։

Փոփոխության նպատակն է ապահովել Հայաստանի Հանրապետության և Վրաստանի կողմից ստանձնած՝ միմյանց քաղաքացիների բուժօգնություն ցուցաբերելու միջազգային պարտավորությունների և դրանում ՀՀ առողջապահության նախարարության կանոնադրական գործառույթների իրականացումը՝ հաշվի առնելով, որ.

ա) 1993 թվականի մայիսի 19-ին «Հայաստանի Հանրապետության կառավարության և Վրաստանի Հանրապետության կառավարության միջև առողջապահության բնագավառում համագործակցության մասին» Համաձայնագրի 6-րդ հոդվածի համաձայն կողմերը պարտավորվում են ցուցաբերել՝


-
արտակարգ և անհետաձգելի բուժօգնություն՝ առանց ծախսերի հատուցման,


-
մասնագիտացված բուժօգնություն առողջապահության նախարարությունների ուղեգրով` բուժման համար հաշիվների հետագա ներկայացմամբ,


- մասնագիտացված բուժօգնություն առանց առողջապահության նախարարությունների ուղեգրի՝ առևտրային հիմքով։


բ) 2017թ. փետրվարի 23-ին ստորագրված «Հայաստանի Հանրապետության առողջապահության նախարարության և Վրաստանի աշխատանքի, առողջապահության և սոցիալական պաշտպանության նախարարության միջև առողջապահության բնագավառում համագործակցության մասին» Համաձայնագրի  1-ին հոդվածի համաձայն՝ երկու երկրների առողջապահության բնագավառում լիազորված պետական մարմինները պատրաստակամություն են հայտնում համագործակցելու իրենց տարածքում գտնվող մյուս պետության քաղաքացիներին շտապ և անհետաձգելի դեպքերում անհրաժեշտ բժշկական օգնություն ցուցաբերելու ուղղությամբ՝ գտնվելու պետության օրենսդրությամբ սահմանված կարգով։


գ) ՀՀ վարչապետի 2018 թվականի հունիսի 11-ի N 728-Լ որոշմամբ հաստատված ՀՀ առողջապահության նախարարության կանոնադրության 11-րդ կետի 19-րդ ենթակետի համաձայն՝ առողջապահության բնագավառում այլ պետությունների հետ սահմանված կարգով համագործակցության իրականացումը հանդիսանում է ՀՀ առողջապահության նախարարության գործառույթը։


2. Միաժամանակ հաշվի առնելով վերոնշյալ խմբագրությունը՝ որոշման նախագծում անհրաժեշտ է համապատասխանաբար.


- խմբագրել վերնագիրը՝ հանելով «ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԵՎ» բառերը,


-
հանել 4-րդ կետը,


- 5-րդ կետում «2-րդ կետով» բառերը փոխարինել «1-ին և 2-րդ կետերով» բառերով։


	Ընդունվել է:

